
,,ЉУБОВНА РАСПРАВА ПРОТИВ ЕДЕН СЕДНАТ МАЖ,, на ГАБРИЕЛ ГАРСИЈА МАРКЕС е напишана во Мексико. Д.Ф., ноември, 1987 година. Ова дело прв пат е изведено во Колумбија, во Националниот театар, на 23 март 1994 година, во рамките на 4-от Иберо-американски театарски фестивал, во копродукција на Слободниот Театар од Богота, Националниот театар и Институтот за култура на Колумбија.

Дејствието во монодрамата ,, СРЕБРЕНА СВАДБА,, се случува во еден град Карибите,на самиот ден на прославувањето на 25 годишнината од склучувањето на бракот на Грасиела со познатото семејство Хараис Де Ла Вера. Нејзината трогателна  исповед  токму на овој ден е едно нејзино сеќавање на изминатиот живот поминат со нејзиниот сопруг. Nа оваа ,,сребрена свадба,, се слават радостите на  вљубувањето, несреќите на староста, се наздравува во чест на ,,загубената љубов,,...

Sе работи за  монолог на Грасиела кој е упатен кон мажот  ,,седнат на една англиска фотелја, во темен костум и со лице скриено  зад весник кој се прави како да чита. Се работи за кукла.,,Грасиела упорно сака да зборува, да поттикне некаков дијалог или барем расправа  меѓу неа и сопругот. Можеби затоа, се случува нешто сосем неочекувано, токму на денот на прославувањето на ,,најсреќниот брак на светот,, како што е објавено во весниците-шокантната вистина.
Во нејзината исповед, која повеќе личи на интервју со самата себе, присутен е светот кој го гради самиот автор Маркес, каде фантастичното и реалистичното се поврзани.Тоа е еден богато изграден свет на Грасиела, свет на фантазијата, но свет и каде се одразуваат конфликтите на современото општество.
Претставата ,, СРЕБРЕНА СВАДБА,, има за цел да  поттикне дел од  прашањата кои Г.Г.Маркес  ги поставува во повеќето негови дела.Едното од нив, кое и ние сакавме да го поставиме  е: зошто понекогаш, кога ни се случува запрепастувачки пресврт, доживеаните спомени може да ни се причинат како сеништа на една изобличена меморија, додека оние лажните сеќавања, да изгледаат толку убедливо? Иако одговорот не го знаеме, сепак кога ќе се појави, тој се појавува секогаш после-временската перспектива.И можеби-таму лежи решението.И тогаш ќе се запрашаме: кое е тогаш решението? Како и да е-секогаш изборот е само наш.
